
GOUVÈNÈ CUOMO ANONSE SEREMONI KOUPE RIBAN POU NOUVO SANT 

MANIFAK TI AVANSE DIRAB $5 MILYON DOLA NAN ALFRED STATE 
 

Nouvo etablisman fòmasyon an pral bay djòb manifakti ki pare pou diplome yo  
 

Yo te chwazi Pwojè Priyorite WNYREDC a (WNYREDC Priority Project) ak 
Chanpyon Sibvansyon Konkou SUNY2020 (SUNY2020 Challenge Grant Awardee) 

an yo pou yo fè fòmasyon mendèv nan rejyon an 
 
 
Gouvènè Andrew M. Cuomo jodia te anonse seremoni koupe riban pou nouvo Sant 
Manifakti Avanse Dirab nan Alfred State College. Etablisman $5 milyon,16,000-pye kare 
a ap ede prepare etidyan yo ki nan soudi ak teknoloji zouti machin pou djòb ki an-
demann, pandan yap aprann pratik dirab modèn nan manifakti avanse. Sant lan sipòte 
pa pwojè $4.5 milyon SUNY 2020 “Retooling the Southern Tier”, ansanm avèk yon 
sibvansyon jiska $500,000 pou nouvo ekipman ak machinri ki soti nan Konsèy 
Devlopman Ekonomik Rejyonal Lwès New York (Western New York Regional Economic 
Development Council, WNYREDC). 
 
“Nouvo Sant Manifakti Avanse Dirab Alfred State la pral kenbe lekòl la nan teknoloji 
dènye kri epi asire ke fabrikan nou yo gen aksè a yon vas resous anplwaye ki byen 
edike ak fòme yo bezwen pou reyisi,” te deklare Gouvènè Cuomo. “New York angaje 
pou devlope yon mendèv wo teknoloji pou ede devlope ekonomi 21yèm syèk la e sa 
kòmanse nan fè kalite envestisman sa yo pou stimile kapasite enstiti edikasyon siperyè 
nou yo.” 
 
Lokalize sou kanpis Alfred State School Teknoloji Aplike nan Wellsville, Sant lan gen 
ladan salklas, yon laboratwa òdinatè, yon atelye kabin, yon atelye fabrikasyon soudi, 
materyèl fabrikasyon ak espas preparasyon soudi, yon atelye machin CNC, ak 
metwoloji ansanm avèk espas enspeksyon. Lòt itilizasyon pou etablisman an gen ladan 
pwototip ak èd manifakti nan lwès New York nan devlopman nouvo pwodui ak sistèm. 
 
“Alfred State nan sant revolisyon wo-teknoloji nan rejyon sa, e sant sa se yon senbòl 
sou sa Gouvènè Cuomo ap reyalize toupatou nan eta,” te deklare Gouvènè Adjwen 
Hochul. “Nap pozisyone yon nouvo jenerasyon travayè pou siksè nan domèn manifakti 
avanse menm lè nap ankouraje ak devlope nouvo metòd ki nesesè pou reyalize vrè 
balans ant devlope ekonomi an ansanm avèk konsèvee anviownman nou an.” 
 
SAMC (Sustainable Advanced Manufacturing Center) se premye bilding nan kanpis 



Wellsville ke Eta New York finanse. Fondasyon Edikasyon Alfred, Inc. (Educational 
Foundation of Alfred, Inc.), yon fondasyon prive ki gen misyon pou amelyore kominote 
Alfred State la atravè sipò pwogram edikasyon, posede pwopriyete a e li lwe SUNY 
(State University of New York) lokal la pou 30 ane.  
 
Chanselye SUNY Nancy L. Zimpher te deklare, “Sa a se youn nan anpil moman 
istorik pou Alfred State College kòm li chita sou repitasyon l pou vrèman prepare 
etidyan yo pou pwochen demann travay nan rejyon Lwès la. Mwen voye konpliman bay 
Prezidan Sullivan ansanm avèk tout kominote Alfred State College la paske yo reyalize 
vizyon yo pou Sant Manifakti Avanse Dirab la (Sustainable Advanced Manufacturing 
Center).” 
 
Prezidan Alfred State Dr. Skip Sullivan te deklare, “Sa se yon moman enteresan pou 
etidyan nou yo, kominote a, ansanm avèk patnè biznis ak endistri yo ki anboche 
diplome nou yo. Mwen apresye pèsonèlman envestisman nan Alfred State ansanm 
avèk envestisman nan pwochen jenerasyon etidyan yo ki pral reponn a bezwen travay 
nan lavni. Etablisman modèn sa se yon bagay presye kap pèmèt pwofesè eksperimante 
ak kalifye nou yo prepare etidyan nou yo pou yo ka 'antre sou teren an epi reyisi'.” 
 
Prezidan, PDG & Komisyonè Empire State Development Howard Zemsky te 
deklare, “Aliyen edikasyon ak konpetans fòmasyon nan bezwen anplwayè lokal yo se 
yon devwa nan fason pou avanse ekonomi nou an e nouvo sant Manifakti Avanse Dirab 
Alfred State la konprann enpòtans pou kowòdone opòtinite edikasyon ak bezwen 
mendèv kidonk etidyan yo pral diplome prepare pou karyè reyisi nan manifakti avanse.” 
 
Ko-Prezidan Konsèy Devlopman Ekonomik Rejyonal Lwès New York ak Prezidan 
SolEpoxy Jeff Belt te deklare, “Alfred State se yon kolèj teknoloji ki alavangad nan 
rejyon nou an ak yon gwo kolaboratè pou WNYREDC kòm nap fòse pou prepare jèn 
nou yo pou sektè endistri a kap grandi ak travay ki an demann tankou nan manifakti 
avanse. SAMC pral yon gwo aktif pou fabrikan yo nan zòn lan nan bay edikasyon ak 
fòmasyon pou opòtinite travay ki pipre lakay. Youn nan estrateji prensipal WNYREDC 
genyen se pou l prepare mendèv nou yo e nouvo Sant Alfred SAMC a reponn pafètman 
a estrateji sa.” 
 
Satish K. Tripathi, Ko-Prezidan Konsèy Devlopman Ekonomik Rejyonal Lwès New 
York ak Prezidan Inivèsite nan Buffalo (University at Buffalo) te deklare, “Gen yon 
gwo demann pou diplome yo nan manifakti avanse nan rejyon nou an kidonk nouvo 
Sant Alfred State la pral yon benefis pou fabrikan yo nan zòn lan kap chèche pou ranpli 
pozisyon yo avèk moun ki gen talan ki pare pou karyè. Mwen fyè paske WNYREDC te 
apiye pwojè enpòtan sa.” 
 
Senatè Catharine Young te deklare, “Kanpis Alfred State College Wellsville ofri 
etidyan tout laj yon anviwonman dènye kri pou aprann yon vas varyete pwofesyon 
kalifye. Avèk adisyon nouvo Sant Manfiakti Avanse Dirab la, etidyan yo pral gen zouti ki 
nesesè pou yo alavangad nan domèn manifakti e yap byen prepare pou karyè ki ofri 
travay ki peye byen. SAMC pral yon byen valab pou Alfred State College ansanm avèk 



Konte Allegany, e mwen te fyè pou m sipòte pwojè $5 milyon sa nan finansman pou 
etablisman an nan Bidjè Eta. Mwen aplodi Gouvènè Cuomo ak SUNY paske yo fè 
envestisman sa nan kominote nou an paske li pral yon resous fòmidab kòm nap 
kontinye kreye travay ak amelyore kalite lavi pou tout moun.” 
 
Manm Asanble Joseph Giglio te deklare, “Mwen kontan pou m konplimante Alfred 
State nan ouvèti Sant Manifakti Avanse Dirab li a, ki pral fòme etidyan yo pou pwochen 
karyè avèk fabrikan lokal yo. Yo souvan site nesesite pou yon mendèv kalifye kòm 
enpòtan pou devlope epi sipòte etablisman manifakti yo isit la nan Southern Tier Lwès 
New York. Nouvo etablisman sa pral ede reponn a bezwen sa ak pou delvope ekonomi 
lokal la grasa kreyasyon nouvo pwodui ak teknoloji.” 
 
Prezidan Konsèy Lejislatè Konte Allegany Curt Crandall te deklare, “Konte 
Allegany fyè de Alfred State ansanm avèk Lekòl Teknoloji Aplike li a nan kanpis 
Wellsville li a. Li gen yon istwa rich fòmasyon mendèv kalifye pou rejyon sa ak odela. 
Seremoni jodia sèlman ranfòse fyète ki elve diplome Alfred State yo nan yon nivo 
espesyalizasyon ki menm pi elve.” 
 
Enfòmasyon sou Alfred State 
Alfred State, se yon kolèj teknoloji rezidansyèl, ki bay edikasyon ki santre sou karyè ki 
anrichi pa art liberal. Avèk plis pase 70 espesyalizasyon dinamik — ki ofri kou travay 
angaje alafwa nan salklas tradisyonèl ak nan mond reyèl la — Alfred State bay etidyan 
li yo preparasyon san parèy. 

